
提    要

胤禎（胤禎為本名，允禵為清世宗繼位後為避諱而改者）者為清聖祖長成者第十四子，清

世宗胤禛同母弟。康熙五十四年準噶爾部侵襲哈密，清廷與準噶爾之戰爭自噶爾丹為清聖祖擊

滅後再起，康熙五十六年準噶爾遠襲統治西藏為清廷敕封之和碩特蒙古翊法恭順汗拉藏，據有

西藏，四川青海雲南甘肅皆置準部兵鋒之下，且準部擁拉藏汗所立六世達賴喇嘛伊喜嘉措及五

世班禪額爾德尼二喇嘛以號令蒙藏二族，清廷滿蒙同盟之國策將傾，故必爭之。康熙五十七年

清聖祖命湖廣總督署理西安將軍額倫特、侍衛色楞自青海進軍西藏，至那曲全軍敗沒，額倫特

戰死，色楞被俘。清聖祖鑒額倫特全軍覆沒之前事，改其軍事征服之策，謀以宗教之名義號召

青海蒙古之助己，亦招藏人勿拒清兵也，康熙五十七年命胤禎為撫遠大將軍帥師出征，至康熙

五十九年八月二十三日四川路清軍入拉薩，九月十五日青海路清軍青海蒙古軍護送七世達賴喇

嘛至藏坐床，西藏終納清廷之治下，胤禎建殊勳於青史也。而胤禎於康熙晚年頗為清聖祖器重，

大有皇位將屬之勢，此為其兄胤禛所忌，及至清世宗即位即自軍前召回而終雍正朝囚禁之，胤

禎西征之史實於《清聖祖實錄》等官書幾刪略殆盡而泯滅不聞，今存世胤禎之奏摺為此一史實

最原始之記載也，本書蒐集整理之，以為學人之取資。

